
Aravindadarshanam ChaityapurushaH

அரவிந்த³த³ர்ஶநம் சைத்யபுருஷ:

லேக²க: - நந்த³ப்ரதீ³ப்தகுமார:

அஸ்மாகம் பா⁴ரதவர்ஷே யே யே மஹாத்மாநோ த⁴ராதலம் பவித்ரீக்ரு’தவந்தஸ்தேஷு
மஹாத்மநஅரவிந்த³ஸ்ய நாமஸர்வோத்கர்ஷேணஶ்ரூயதே ।தத்ர த்³விஸப்தத்யதி⁴கேऽஷ்டாத³ஶஶதகே
அக³ஷ்டமாஸஸ்ய பஞத³ஶதி³நாங்கேऽயம் (18/08/1872) மஹாத்மா கலிகதா
மஹாநக³ர்யாமேகஸ்மிந் குலிநே வங்கீ³ய-ப்³ராஹ்மண-பரிவாரே ஜநிமலப⁴த । அஸ்ய
பிதுர்நாம க்ரு’ஷ்ணத⁴ந கோ⁴ஷோ மாதுஶ்ச நாம ஸ்வர்ணலதா ஆஸீத் । ம்ரு’ணாலிநீ
தே³வீ அஸ்ய த⁴ர்மபத்நீ ஆஸீத் । உச்சஶிக்ஷிதோऽயம் மஹாத்மா ஏகாதா⁴ரேண
ப்ரக்²யாத-ஸ்வாதீ⁴நதா ஸங்க்³ராமீ, தா³ர்ஶநிக:, கவி:, ஆத்⁴யாத்மிககு³ரு:, யோகீ³ ச
ஆஸீத் ।
பா⁴ரதீயத³ர்ஶநக்ஷேத்ரே தத்ப்ரோக்தம்அரவிந்த³த³ர்ஶநம் ஸ்வகீயம் மஹத்வபூர்ணம்
ஸ்தா²நம் ப⁴ஜதே । த³ர்ஶநஶாஸ்த்ராணாம் புங்கா²நுபுங்க²சிந்தநம் ஸமீக்ஷணம்
விஶேஷதோ வேதா³ந்தத³ர்ஶநஸ்ய யோக³த³ர்ஶநஸ்ய ச ஸூக்ஷ்மவிவேசநம்
வரீவர்தி அரவிந்த³த³ர்ஶநே । தேந கதிபயாநி ஸ்வதந்த்ர மதாநி ச ப்ரத³ர்ஶிதாநி ।
தேஷு சைத்யபுருஷதத்த்வமந்யதமம் । ஸம்ப்ரதி தி³ங்மாத்ரம் விவக்ஷ்யதேऽத்ர ।
அரவிந்த³நயே அந்தராத்மா சைத்யபுருஷஸம்ஜ்ஞகோ ஜீவஸ்ய ப்ரதிநிதி⁴ஸ்வரூப:,
ஆத்மநோ பி⁴ந்ந: । ஸமஷ்டிரூப ஆத்மா விஶ்வாதீதோ விஶ்வமய அபரிணாமீ
த்⁴ருவஶ்ச । மநுஷ்யஶரீராதி⁴ஷ்டா²தா சைத்யபுருஷ: வ்யஷ்டிரூபோ தே³ஹ-ப்ராண-

மநஸாம் ப⁴ர்தா, நேதா அவிநஶ்வர: । அயம் ஹ்ரு’த³யப்ரதே³ஶே பா⁴வாவேக³ஸ்ய
கேந்த்³ரப்ரதே³ஶே ஸ்தி²த்வா தே³ஹயந்த்ரம் நியந்த்ரயதி । ப⁴க³வந்தம் ப்ராப்தும்
ப்ரச்ச²ந்நேந ப்ரகாஶ்யேந ஜீவம் ப்ரசோத³யதி ।
ஆத்மாநம் ஶிஶு: ப⁴க³வத: ஸந்தாநரூபோ ப⁴க்தரூபோ வா ஸ்வீகரணம்
சைத்யபுருஷஸ்ய முக்²யஸ்வபா⁴வ: । யத்³யபி சைத்யபுருஷஸ்ய ப⁴க³வதா ஸஹ
பே⁴தோ³ நாஸ்தி ததா²பி அபி⁴வ்யக்தௌ கோऽபி பே⁴த:³ ஸ்வீக்ரியதே । ஜீவாத்மா
விஶ்வமய-விஶ்வாதீதப⁴க³வதி ஏகத்ரிதோ ப⁴விதுமர்ஹதி கிந்து சைத்யபுருஷ:

வ்யஷ்டிபூ⁴த்வாபி ஜீவஸ்ய ப்ரதிநிதி⁴ரூபேண கார்யம் கர்தும் ஶக்நோதி ।

1



அரவிந்த³த³ர்ஶநம் சைத்யபுருஷ:

புருஷாபரபர்யாயோ ஜீவாத்மா காரணகோஷாந்தர்க³தோ விஶ்வாதீதோ ப்³ராஹ்மீஶக்தியுக்த:
। காரணகோஷஸ்ய த்³வௌ புருஷரூபௌ ப்ரஸித்³தௌ⁴ ।ஊர்த்⁴வரூபோ ஜீவாத்மா
அஸ்மதா³தி³ஸம்ஜ்ஞாயுக்த: । அதோ⁴ரூப அந்தராத்மா சைத்யபுருஷ: பரிணாமீ,
ஜீவஸ்ய ஸசேதநகர்தா । ஜீவாத்மா பரம்ப்³ரஹ்மண அம்ஶவிஶேஷ: அபரிணாமீ ।
அஸ்மாகம் ப்ரக்ரு’தஸத்தா ஜந்மம்ரு’த்யுரஹிதோ நித்ய:ஶுத்³த⁴பு³த்³த⁴முக்தஸ்வரூப:
। ஸ்வபா⁴வத அஸ்ய விவர்தநம் நாஸ்தி, ஸச்சிதா³நந்த³ஸ்ய ஏகத்வேऽஸ்ய
ஸமாவேஶோ ப⁴வதி । ஶரீரே ஜீவஸ்ய ப்ரதிநிதி: ⁴ அந்நமயபுருஷ: । ப்ராணேஷு
ச ப்ராணமயபுருஷ: மநஸி ச மநோமயபுருஷநாம்நாऽபி⁴ஹிதோ வர்ததே ।
ஹ்ரு’த³யாந்தர்வர்தி-பரிணாமஶீலஸத்தாரூபேண சைத்யபுருஷோ வர்ததே, ய: க²லு
அம்ரு’தஸ்ய ப்ரதிநிதி⁴ருப உக்த: ।
மநுஷ்யஶரீரே சைத்யபுருஷஸ்ய க்ரமபரிணாம: ஸம்ப⁴வதி । மூலத: ஸ அபூர்ண:

। ஜீவஸ்ய ஸாரூப-ஸாயுஜ்யேந ச தஸ்ய பரிபூர்ணதா ஜாயதே । பீ³ஜரூபஸ்ய
சைத்யபுருஷஸ்ய ப்ரக்ரு’த்யா: காமநாயா: ஸகாஶாத் அங்குரோத்³க³மோ ப⁴வதி ।
ஜந்மஜந்மாந்தரிணகர்மணா ஹி தஸ்மிந் ஶாகா²-ப்ரஶாகா:² ஜாயந்தே । பல்லவ-
புஷ்ப-ப²லாநி ஶோப⁴ந்தே । யதா² வ்ரு’க்ஷஸ்ய வ்ரு’த்³த்⁴யர்த²ம் ஜல-வாயு-
ஆலோகாதீ³நாம் ப்ரயோஜநம் ப⁴வதி ததை²வ சைத்யபீ³ஜஸ்ய । ஸ: பார்தி²வஜந்மந
அபி⁴ஜ்ஞதாம் ஸ்மரதி । யதா³சைத்யபுருஷே கர்த்ரு’த்வ-நியந்த்ரு’த்வாதி³ஸங்கல்பா
ஜாயந்தே, தே³ஹ-மந:-ப்ராணா:தஸ்மிந்ஸஹயுக்தா: ப⁴வந்தி,ததா³ ப்ராக்ரு’தஜீவநஸ்ய
அயமாரம்போ⁴ ப⁴வதி ।
சைத்யபுருஷஜ்ஞாதா ந ஜீவாத்மபரமாத்மநோ வாஸ்தவதாம் ஜ்ஞாதும் ஶக்நோதி
। விவர்தநத்³ரு’ஶா சைத்யபுருஷோ யத்³யபி மூலஸத்தா ததா²பி ஸ ப⁴க³வத:
ஸநாதநாம்ஶ: । ஜீவாத்மா விவர்தநவாதே³ந ந பரிணமதே । சைத்யபுருஷஸ்ய
சேதநா யதா³ பூர்ணதாமாப்நோதி தஸ்மிந்நேவ ஸமயே சைத்யபுருஷ-ஜீவயோ:
ஸம்யோக:³ கத²யிதும் ஶக்யதே நாந்யதா² ।
அஸ்மாகம் தே³ஹோ யதா³பஞ்சபூ⁴தே விலீநோ ப⁴வதி ததா³குத்ர சைத்யபுருஷஶ்சேது³ச்யதே
। ப்ராணதத்த்வம் ப்ராணபூ⁴மௌ கியத்காலம் திஷ்ட²தி, அந்தே ப்ராணமயகோஷே
விலீநோ ப⁴வதி । மநஸ்தத்த்வம் மநோமயபூ⁴மிமதிக்ரம்ய மநோமயகோஷே ஏவம்
சாந்தே சைத்யபுருஷ: சைத்யலோகம் ப்ரவிஶ்ய தத்ர விஶ்ராம்யதி । பரவர்திகாலே
சைத்யதா⁴ம பரித்யஜ்ய மநோபூ⁴மிம் ப்ரத்யாவர்த்ய மநோபாதா³நம் ஸங்க்³ரு’ஹ்ய
ப்ராணமயம் க³த்வா ப்ராணோபாதா³நம் க்³ரு’ஹீத்வா அந்நமயபூ⁴மிம் புநராக³ச்ச²தி
। அந்நமயதே³ஹதா⁴ரணகர்தும் ஜநகம்-ஜநநீம் ச ஸ்வீகரோதி । இத்த²ம்

அரவிந்த³த³ர்ஶநம் சைத்யபுருஷ:

சைத்யபுருஷஸ்ய ஜந்ம-மரணசக்ரம் ஜாயதே । யதா³ ஜடா³தா⁴ரதே³ஹ: பூர்ணதயா
சிந்மயபூ⁴தோ பா⁴க³வதீதநும் விதா⁴ஸ்யதி ததா³ ந தத்ர புநராக³மநம் சிந்த்யதே ।

— லேக²க: - நந்த³ப்ரதீ³ப்தகுமார:

